
Ætlanirnar hjá SEV og landsstýri­
num um eina grønar Føroyar í 2030 
eru í sjálvum sær áhugaverdar.

Tað tykist rangvørt at vit brúka 
oman fyri 600 milliónir krónur 
at keypa olju til upphiting fyri á 
hvørjum ári, eins og tað tykir tykist 
rangvørt at goysa allan henda 
skitna roykin út í lofthavið.

Hinvegin má ein glasilig ætlan 
um reint umhvørvi ikki enda sum 
ein Visjón 2015 verkælan, sum bara 
hvørvur út í gloymskuna, so hvørt 
tíðin nærkast.

Tað er serliga fyrrverandi stjór­
in á oljufelagnum Magn, sum nú er 
forstjóri í íslendska móðurfelag­
num hjá Magn, sum hevur funnist 

at leiðini, sum landið og SEV hava 
valt sær.

Í samrøðu í vikuskiftisblaðnum 
vísir hann á tvinnar avbjóðingar í 
Føroyum: At SEV ikki einsamalt 
megnar at fara frá 150 GwH um 
tíman av grønari orku og upp í 
600 GwH innan trettan ár. Tað er 
sambært honum eingin møguleiki, 
at hetta ber til, so har muga fleiri 
herðar bera hetta grøna umskiftið,  
segði hann og vísti á, at Magn er 
klárt at hálpa.

Hann heldur, at tað ikki er real­
istiskt bara at lova, uttan at gera 
nakað, at alt skal vera grønt í 2030.

Í samrøðuni í Sosialinum vísir 
hann eisini á, at tað er nóg torført 

at fáa fólkat skifta telefonveitara 
– so hví heldur man, at fólk fara at 
skifta eina væl virkandi oljufýring 
út við eina hitapumpuloysn, ið 
kostar millum 180 200.000 krónur 
tilsamans, spyr Hendrik Egholm.

Hann heldur, at vit skulu liberal­
isera lógina innan elveiting, so fleiri 
sleppa á marknaðin.

Á tann hátt heldur hann, at fleiri 
herðar høvdu kunna borið fram­
leiðsluna av grønari orku undir 
krøvum frá SEV

Og tað er helst tann stóri spurn­
ingurin. Høvdu vit fingið eina betri 
og bíligari framleiðslu, um privatir 
aktørar sluppu inn á elmarknaðin í 
Føroyum?

SEV er ein monopolfyritøka, sum 
í sjálvum sær sjáldan er gott. Men 
fyri tað um vit hava eitt monopol 
– um vit halda tað vera so neyðugt 
við nøkrum so týdningarmiklum, 

sum elframleiðslu, so hevði borið til 
at aðrar undirveitarar inn á markn­
aðin.

Tað skulu í øllum førum meira 
enn fagrar ætlanir til, um vit veru­
liga meina tað, at Føroyar skulu 
vera grønar í 2030.

At Føroyar skulu vera grønar 
merkir ikki bara grønari. Men tá 
skal hvør bilur koyra við el, og 
hvørt hús hitast við el.

stóra avbjóðingin 2030

Framsøkin Ung, ungdómsfel­
agið hjá Framsókn, eru firtin 
um, at tað ikki eydnaðist 
teimum at fáa forsetan í 
Ungdommens Nordiske Råd 
(UNR), sum er norðurlendska 
ungdómsráðið hjá politisku 
ungmannafeløgunum.

– Ein partur av aðalfundi­
num er at velja forseta. Í 
ár, sum nakað heilt serligt, 
hevði Bjarni Kárason Peter­
sen úr Framsøkin Ung stillað 
upp til at gerast forseti. Eitt 
embætið, sum eingin føroy­
ingur hevur havt áður.

– Tá atkvøðugreiðslan so 
fall í gjár, varð Bjarni akkurát 
ov stuttur. Atkvøðugreiðslan 
endaði 54-51 til finsku Kati 
Systø frá Grøn Ungdom.

Tað sum Framsøkin Ung 
halda vera sermerkt við 
hesum er, at Unga Tjóð­
veldi við trimum atkvøð­
um og Sosialistisk Ung 
(ungmannafelagið hjá Javn­
aðarflokkinum) við einari 
atkvøðu niður-atkvøddu 
føroyska valevnið.

– Hevði Unga Tjóðveldið 
ella bæði ungmannafeløgini 
atkvøtt fyri føroyska val­
evninum, so hevði forsetin í 

UNR í dag verið føroyingur. 
Hetta hevði m.a. merkt, at 
hann fekk fastan sess í Norð­
urlandaráðnum og skuldi 
Bjarni eisini hildið røðu fyri 
forsætisráðharrum, ráð­

harrum og norðurlendskum 
umboðum til aðalfundin hjá 
Norðurlandaráðnum í hesi 
viku, skriva Framsøkin Ung 
í tíðindaskrivi.

Føroyingar feldu 
føroying sum forseta

Krevst meira enn fagrar 
ætlanir at gera Føroyar grønar

Við 51 atkvøðu ímóti 54 tapti Bjarni Kárason Petersen valið 
um at gerast forseti í Ungdómsins Norðurlandaráðið, 
sum millum annað hevði givið honum sess í sjálvum 
Norðurlandaráðnum. Fýra atkvøður úr Føroyum fóru til 
onnur valevni. Hevði Bjarni fingið tær, varð hann valdur

Grindin, sum legði beinini í 
Skálafirði í gjár er mett til 
328 skinn, táið drápspartar­
nir eru drignir frá.

Tórbjørn Jacobsen, borg­
arstjóri í Runavíkar komm­
unu sigur, at tey hava gjørt 
av at býta 18 skinn til Roðan, 
sum er Vesturskin, Sjóvarlon 
og Røktar- og Ellisheimið í 
Runavík, og til Heimið við 
Blikagøtu.

Tað sum tá er eftir, 310 
skinn, verður býtt millum 
hesar bygdir:

Elduvík
Funning
Funningsfjørð
Skipanes
Søldarfjørð
Lamba/Lambareiði
Rituvík

Æðuvík
– Tá ið seðlarnir eru 

komnir út, verða hvalirnir 
koyrdir til omanfyrinevndu 
bygdir, og heitt verður á 
bygdarfólkið, í hvørjum ein­
stakum føri, um at skera 
grindina upp og býta hana 
í heimapartar, sigur borgar­
stjórin. 

Hendan grindin var hin 
fyrsta, sum legði beinini 
har – í øllum førum síðani 
vit fingu skipanina við 
góðkendum hvalvágum.

– Onkur springaradráp 
hava verið í Skálafirði og 
onkur einstakur hvalur er 
dripin har, sigur Jacob Vest­
ergaard, men hetta verður 
fyrsta grindin.

310 skinn at býta í 
Skálafjarðargrindini

Grindin, sum varð hildin til í Skálafirði í gjár, er tann 
fyrsta grindin, sum er dripin har eftir at Skálafjørður varð 
góðkend sum hvalvág

